
АЙМАҚ БАСШЫСЫ ТЕМІРЖОЛ ВОКЗАЛДАРЫН КҮРДЕЛІ ЖӨНДЕУ
 ЖӘНЕ ЖАҢҒЫРТУ ЖҰМЫСТАРЫМЕН ТАНЫСТЫ

Облыс әкімі Нұрлыбек 
Нәлібаев Сырдария, 
Жалағаш, Қармақшы, 
Қазалы  және      Арал 
аудандарына жұмыс 
сапарымен барып, 
теміржол вокзалда-
рын күрделі жөндеу 
және қайта жаңғырту   
жұмыстарының барысын 
көрді.

Ауқымды жобаның 
тапсырыс берушісі – 
«Қазақстан Темір Жолы» 
АҚ. Алдымен аймақ 
басшысы «Тереңөзек 
теміржол вокзалын 
күрделі жөндеу және 
аумағын абаттанды-
ру» жобасы  аясында 
атқарылған жұмыстарға 
назар аударды. Жоба 
бойынша перронды 
жарықтандыру, брусчат-
ка төсеу, орындықтар 
мен қоқыс жәшіктерін 
орнату, көгалдандыру, 
темір қоршаулар орнату 
және гранит тастармен 
әрлеу қарастырылған. 
Жалпы аумағы 274 
шаршы метр болатын 
ғимарат құрылысы осы 
жылдың тамызында ба-
сталып, желтоқсанда 
аяқталмақ.

Жалағаш ауданында 
бұрынғы теміржол пункті 
қайта жаңғыртылуда. 
Ескісі бұзылып, за-
манауи вокзал салы-
нады. Сондай-ақ пер-
ронды абаттандыру 
және жарықтандыру 
жоспарланған.

Мердігер меке-
ме  ескі пункттің орнын 
тегістеуде. Аумағын 
абаттандыру үшін 
Жалағаш кенті әкімдігінің 
теңгеріміндегі жер 
учаскесі "Қазақстан Темір 
жолы" АҚ  Қызылорда 
облыстық филиалы-
на берілуде. Жобада 
жаңа үлгідегі ғимарат, 
перронды абаттанды-
ру және жарықтандыру 
қарастырылған.  Жо-
салы кентіндегі 1904 
жылы салынған теміржол 
вокзалында да күрделі 
жөндеу жұмыстары 
жүргізілуде.  Қазіргі 

уақытта шатыр ашылған, 
ішкі бөлмелер демон-
таждалып,  қасбеті 
қапталуда.

Төретам    теміржол 
вокзалында да жөндеу 
және аумағын абат-
тандыру қарқын 
алған. Құрылыс алаңы 
қоршалып, эскиздік 
жобаға сәйкес қасбетті 
жылу сақтағыш матери-
алдармен және травер-
тинмен қаптау, шатыр-
ды жаңарту жұмыстары 
басталған. Ішкі 
бөлмелердегі гипсокар-
тон мен кафель бұзылып 
бітті. Қазір құрылыс 
алаңында 13 адам еңбек 
етуде.

Қазалы теміржол 
вокзалы 1903 жылы 
салынған. Тарихи 
ғимарат соңғы рет 2013 
жылы жөнделген. Қайта 
жаңғырту жұмыстары 
шатырды ауысты-
ру, есік-терезелерді 
жаңарту, электр және 
жылу жүйелерін ішінара 

жөндеу, аумақты абат-
тандыруды қамтиды.  
Жаңғырту кезінде 
ғимараттың тарихи 
келбеті  сақталады.

Келесі нысан - "Арал 
теңізі" теміржол вок-
залы 1904 жылы 
пайдалануға берілген. 
Бұл нысанға 2013 жылы 

соңғы рет күрделі 
жөндеу жүргізілген бо-
латын. Қазіргі таңда  
ғимарат толықтай қайта 
жаңғыртылуда. 

Айта кетейік,  елімізде 
100 теміржол вокзалын 
жаңғырту қолға алынған. 
Оның 10-ы -  Қызылорда 
облысының аумағындағы 

ғимараттар. Өңірдегі 
теміржол вокзалдарын 
күрделі   жөндеу үшін ша-
мамен 5,0 млрд. теңге 
қаржы қажет. Жөндеу 
жұмыстарын жүргізетін 
мердігер мекеме-
лер «Қазақстан Темір     
Жолы» ҰК» АҚ-мен 
келісімшартқа  отырды. 

2023    жылы              
Қ ы з ы л о р д а        
қаласындағы ғасырдан 
астам тарихы бар вокзал 
мен   аумағы толықтай  
жаңғыртудан өтті. 
Жобаның жалпы сома-
сы    577 млн. теңге,  оған 
«Қазақстан Темір Жолы» 
компаниясы 322 млн. 

теңге   және жергілікті       
к ә с і п к е р л е р д і ң 
демеушілігімен 255 млн. 
теңге қаржы бөлінді. 
1905 жылы салынған 
бір қабатты      вокзалға 
күрделі жөндеу 
жүргізіліп, бүгінде за-
манауи талаптарға сай 
бейімделді.

Қасбеті травер-
тин плиталарымен 
қапталды, шатыры 
жаңартылды, мүмкіндігі 
шектеулі азаматтарға 
арналған пандустар 
орнатылды. Сонымен 
қатар, суағар, су, кәріз 
және жылу жүйелері 
жөнделіп, қала жақ беті 
көгалдандырылды. Ішкі 
бөлмелері де толықтай 
жөнделді. Бұдан бөлек, 
екі жолаушылар плат-
формасына асфальт 
төселіп, төрт тірекке 10 
жарық  шамы  орнатыл-
ды.

1969 жылы салынған 
екінші нысан да 
жаңартылды. Әкімшілік 
ғимараттың қасбеті 
әрленіп, есіктері, 200 
шаршы метр шатыр ау-
ыстырылды.  Жергілікті 
к ә с і п к е р л е р д і ң 
қолдауымен перрон 
мен автотұрақ асфаль-
тталып, жарық шамдар 
қойылды. Сол аумақтағы 
нысандардың қасбеті де 
заманауи келбетке ие 
болды.

Бұл жұмыстар 
аймақтағы көлік 
и н ф р а қ ұ р ы л ы м ы н 
ж а ң ғ ы р т ы п , 
жолаушыларға сапа-
лы қызмет көрсетуге 
бағытталған.

Қызылорда 
облысы әкімінің 

баспасөз қызметі

ГЕНДЕРЛІК САЯСАТ – ЗАМАН ТАЛАБЫ

Біздің    халқымыз ер-
азаматты шаңырақ иесі десе, 
әйел-ананы отбасының алтын 
қазығы деп       бағалаған.    «Халық 
айтса  қалт     айтпайды» деген-
дей, ерлі-зайыпты адамдарға      
арнап    айтылған осы бір     тама-
ша    теңеу ғасырдың тереңінен 
толғанып,   өмірдің бай 
тәжірибесінен     шыққан болса 
керек. 

Бұрын «әйел теңдігі» ұғымы-
мәселе болса, бүгінгі күні ол 
«гендерлік теңдік» деген үлкен 
саясатқа ұласып, мемле-
кет басшысының қолдауымен 
осы гендерлік теңдік    ая-
сында «Тұрмыстық зорлық-
зомбылықтың профилактикасы 
туралы»         Заң        қабылданды. 
Бұған қоса Қазақстан Ре-
спубликасы Президенті    
жанындығы Отбасы істері   
және демографиялық сая-
сат жөніндегі   ұлттық комис-
сия жұмыс істейді. Жоғарыда 
айтылғандай, біздің елімізде 
әйелдер теңдігін       қамтамасыз 
етуге ықпал ететін 2009 жылы 
екі заң қабылданды. Оның 
бірі-«Ерлер мен әйелдердің 
тең құқықтарының және тең 

мүмкіндіктерінің мемлекеттік 
кепілдіктері туралы» Қазақстан 
Республикасының   2009 жылғы 
8 желтоқсанындағы          №223-
ІҮ Заңы болса, екіншісі-
«Тұрмыстық     зорлық-зомбылық 
профилактикасы туралы» 
Қазақстан Республикасының 
2009       жылғы      4  
желтоқсанындағы №214-ІҮ 
Заңы. Жалпы, гендер-ер-
лер       мен әйелдер арасындағы    
қатынастардың өмірдің барлық  
салаларында көрініс табатын  
әлеуметтік қыры деген ұғымды 
білдіреді. 

Қазіргі кезде қоғамдағы 
әйел мен ердің орны туралы 
түсініктер мен құндылықтар, 
осымен байланысты стерео-
типтер мен әлеуметтік үрдістер 
ерекше өзекті мәселеге ай-
налып отыр. Себебі қазіргі 
дүниеде бейбітшілік пен 
тұрақтылықты қамтамасыз ету 
үшін зорлықсыз өмір сүрудің 
идеалдарын, барлық адамзатқа 
ортақ құндылықтың негіздерін 
іздеу  қажеттігі  туып  отыр.           

Осындай жағдайда гендер 
мәселесін   дәстүрлі дүниетаным 
шеңберінде   қарастырудың     

мәні зор.     Өйткені    
жыныстардың қоғамдық рөлі 
туралы процестер мен сте-
реотиптер  ұрпақтан-ұрпаққа 
дәстүр бойынша   жалғасып   
келе жатқан, тамыры тереңге 
кеткен түсініктер негізінде 
қалыптасады. Бұл  түсініктер  
қоғам дамуының ұзақ тарихы 
бойында         дамып   отырады 
және оның    әртүрлі     қырлары 
болады:  тарихи,  экономикалық, 
саяси,  психологиялық  және  
діни.

Қазіргі әлем бейнесіне 
әйел факторы белсенді кірісіп, 
қазіргі өркениет негіздерін 
қайта қарауды талап ету-
де. Қазақстанның Еуропа 
мен Азияның ортасындағы 
географиялық – саяси 
жағдайына байланысты осы 
екі жақтың да ықпалына басқа 
Орталық    Азия      елдерінен гөрі 
қаттырақ ұшырайтыны анық. 
Осындай жағдайда өзіндігіңді, 
өзгешелігіңді сақтау үшін де, 
көптеген мәселелерге, соның    
ішінде, гендер мәселесіне   бай-
ланысты   қазақ    халқының 
дәстүрлі құндылықтар жүйесін, 
еркек пен әйелдің қоғамдағы 
орны мен рөлі туралы 
түсініктер жүйесінің эволюци-
ясын, гендерлік  қатынастарға 
қатысты халықтың   ұлттық 
ерекшеліктерін   ескере  отырып 
зерттеу қажет.

Дегенмен, егемен 
Қазақстанның       тәуелсіз  
қыздары      әлемдік   деңгейде   
дамып,   өркениеттік    
мәдениеттен тиесілі өз орын-
дарын тауып, саясатты да,          
бизнесті   де, ғылымды да жан-
жақты меңгеріп, қоғамның 
барлық саласына ер азамат-
тардан   қалыспай, белгілі 
дәрежеде ірі  қайраткерлер 
есебінде қызметтер атқаруда, 
табиғатынан сергек, сезімтал 
қазақ қыздары      көп 
ізденушіліктің  нәтижесінде тез 
меңгергендей.

Осындай күрделі заман-
да қазақ қыздары өздерінің 
ұлттық ерекшеліктерін, табиғи 
нәзіктіктерін, ибалылықтарын               
сақтай отырып, адам іс- 
әрекеттерінің        барлық 
түрлеріне араласып жетістікке 
жетсе,      нұр үстіне нұр болар 
еді.

Гендерлік   саясат - әйелдер 
мен еркектердің  өмірдің барлық 
салаларында тең болуын    
жүзеге асыруға  бағытталған 
мемлекеттік  іс шаралар кешенін 
білдіреді. 

Әйелдерді саясатқа, 
үкіметтік билік органдары-
на, экономикаға, бизне-
ске қатыстыру, ана мен бала 
денсаулығын қорғау, сонымен 
қатар, отбасындағы зорлық-
зомбылыққа қарсы тұру. 
Әйелдер қолы тимеген   сала 
жоқ десек  артық айтқандық 
емес.

Қазақстандағы гендерлiк 
саясаттың мiндеттерiне 
әйелдер мен ерлердiң 
билiк құрылымдарында   
теңдестiрiлген қатысуына 
қол жеткiзу, экономикалық 
тәуелсiздiктiң барлық тең 
мүмкiндiктерiн қамтамасыз ету, 
өз бизнесiн      дамыту   және 
қызмет бабында iлгерiлеу, отба-
сында құқықтар мен    мiндеттердi 
тең жүзеге      асыру үшiн 
жағдайлар       жасау, жыныстық 
белгiсi бойынша    зорлықтан 
еркiн болу жатқызылады. Бүгінгі 
күні әйелдер     қоғамымыздың   
барлық салаларында да, 
белсенділік танытуда. Олар 
қандай қызмет атқарса да, 
аналық құқығын гүлдендіре 
отырып, үлкен жауапкершілік 
пен сенімділіктің, жоғарғы 
кәсібиліктің үлгісін көрсетіп, 
уақыт көшінен қалмай, 
болашаққа деген сенімнің зор 
ұйытқысы болуда.

Руслан АБАЕВ,
Қазалы аудандық сотының 

жетекші маманы

«Қазалы ауданының 
ауыл шаруашылығы мен 
жер қатынастары бөлімі» 
коммуналдық мемлекеттік 
мекемесі, ҚР Экологиялық 
кодексінің 58-бабының 
2-тармағының және 
73-бабының 1-тармағының та-
лаптарына сәйкес                  2025 
жылғы 04 қыркүйектен ба-
стап 20 жұмыс күні ішінде 
біріңғай экологиялық пор-
талда (Ecoportal.kz) «Орман 
қоры жерлерінің жекелеген 
учаскелерін елді мекендердің 
(қалалардың, кенттер мен 
ауылдық елді мекендердің) 
санатындағы жерлерге ау-
ыстыру туралы» ҚР Үкіметі 
қаулысының жобасы бойынша 
жария талқылау нысанында 
қоғамдық өткізілетіндігін ха-
барлайды («Қазалы ауданының 
ауыл шаруашылығы мен 
жер қатынастары бөлімі» 
коммуналдық мемлекеттік 

мекемесі «Қазалы орман 
және жануарлар дүниесін 
қорғау жөніндегі мемлекеттік 
мекемесі» коммуналдық 
мемлекеттік мекемесінің ор-
ман қоры жерлері санатынан 
Қазалы қаласындағы 114,0 гек-
тар, Тасарық елді мекеніндегі 
122,0 гектар, Тасөткел елді 
мекеніндегі 18,0 гектар, Ажар 
елді мекеніндегі 63,0 гектар, 
Сарыбұлақ елді мекеніндегі 
96,0 гектар,  жалпы көлемі 
413,0 гектар жер учаскелерін 
орман қоры жерлері санатынан 
елді мекендердің (қалалардың, 
кенттер мен ауылдық елді 
мекендердің) жері санатына 
ауыстыру).

Құжаттама пакетімен 
Біріңғай экологиялық порта-
лында, сондай-ақ kazaly-ashb@
mail.ru электрондық почтасы 
немесе 8/72438/79-2-80 (6971) 
телефон нөмірінен ақпарат 
алуға болады.

Коммунальное государ-
ственное учреждение "Отдел 
сельского     хозяйства и зе-
мельных      отношений     Ка-
залинского       района" в соот-
ветствии с        требованиями 
пункта 2 статьи      58 и пункта 
1 статьи 73       Экологического   
кодекса     РК в течение     20 ра-
бочих     дней с         04 сентябрья 
2025 года на    едином эколо-
гическом     портале (Ecoportal.
kz)     будут проводиться   об-
щественные слушания в фор-
ме публичного обсуждения, по 
проекту постановления Пра-
вителства РК «О переводе от-
дельных      участков земель 
лесного      фонда в земли кате-
гории      населенных      пунктов 
пунктах (городах, поселков 
и         сельских      населенных 
пунктов)»      (Коммунальное го-
сударственное    учреждение 
"Отдел     сельского     хозяйства 
и земельных         отношений    

Казалинского          района" из 
категории               земель лес-
ного фонда коммунального го-
сударственного    учреждения     
"Казалинское    государствен-
ное учреждение по охране ле-
сов и животного мира" 114,0 
га в городе Казалы, 122,0 га в 
населенном  пункте  Тасарык,  
18,0  га в населенном  пункте        
Тасоткель, 63,0 га в населен-
ном пункте     Ажар, 96,0 га в 
населенном пункте Сарыбу-
лак перевод земельных участ-
ков общей площадью 413,0 га 
из категории земель лесного 
фонда      в категорию земель 
населенных пунктов (городов,     
поселков         и сельских насе-
ленных     пунктов)).

Замечания и предложения 
можно              направлять на 
электронную почту kazaly-
ashb@mail.ru или звонить      по 
телефону      8/72438/79-2-80 
(6971).

ОБЪЯВЛЕНИЕХАБАРЛАНДЫРУ

БІЛІМ САПАСЫ-БОЛАШАҚ КЕПІЛІ

1 қыркүйек -барша ұстаздар 
мен оқушылар асыға күтетін 
ерекше мереке. Бұл күн-жаңа 
оқу жылының басталуы ғана 
емес, тың жобалар мен жаңа 
мүмкіндіктердің іске қосылатын 
шағы. Қазалы ауданында білім 
саласы жыл сайын жаңарып, 
заманауи талаптарға сай да-
мып келеді. Осы орайда біз 
аудандық    білім бөлімінің бас-
шысы Әділхан Жөлекешовпен 
сұхбаттасып, алдағы жоспарлар 
мен жеткен жетістіктері жайын-
да сұраған едік.

-Әділхан    Оңдасынұлы, 
2025 жылдың алғашқы 
жартыжылдығында Қазалы 
ауданының білім сала-
сында қандай  жұмыстар  
атқарылды?

-Биылғы жылы білім саласын-
да жүйелі жұмыстар атқарылды. 
Бірнеше мектепке күрделі 
жөндеу жұмыстары жүргізілді, 
заманауи оқу құралдары 
жеткізілді. Оның ішінде Әйтеке 
би кентіндегі №249 мектеп 
–лицейі күрделі жөндеуден 
өткізіліп, жаңа жылу жүйесі ор-
натылды. Ж.Жабаев атындағы 
№234 мектепке күрделі жөндеу 
жүргізілді.  Сондай-ақ, Жанқожа     
батыр ауылында «Жайлы мек-
теп» жобасы аясында жаңа мек-
теп пайдалануға берілді. Ро-
бототехника, химия, биология 
және информатика кабинеттері 
жаңартылып, оқушылардың 
шығармашылық әлеуетін 
дамытуға  мүмкіндік  жасалды. 

-2024-2025 жылдың оқу 
нәтижесі    бойынша Қазалы 
ауданынан қанша түлек 
мемлекеттік  грантқа ие бол-
ды?

-Биыл аудан түлектері 
жоғары көрсеткіш көрсетті. 
ҰБТ тапсырған 859 оқушының 
735-і мемлекеттік грантқа 
ие болып, еліміздің жетекші 
жоғары оқу орындарында білім 
алуға мүмкіндік алды. Олардың 
қатарында халықаралық олим-
пиада жеңімпаздары мен 
шығармашылық бағыттағы 
грант иегерлері  бар. Бұл 
жетістік –ұстаздардың еңбегі 

мен оқушыларымыздың 
қажырлы дайындығының жемісі.

-Аудан бойынша жалпы 
білім беру ұйымдары қанша?

Қазалы ауданында бүгінгі 
таңда 35 жалпы орта, 3 негізгі 
орта, 2 қосымша, 1 балаларды 
сауықтыру демалыс орталығы 
және 51 мектепке дейінгі білім 
беру ұйымдары жұмыс істейді. 
Оның ішінде 19 мемлекеттік, 
14 жеке балабақша, 18 
шағын орталық бар. Мектеп-
ке дейінгі ұйымда 4970 бала 
тәрбиеленуде. 2024-2025 оқу 
жылында 2 балабақша ашылып, 
4 жеке балабақша 134 қосымша 
орынға көбейді. 2025-2026 оқу 

жылында 260 орындық жеке 
балабақша ашу жоспарлану-
да.  Сонымен қатар, аудан бой-
ынша мектепке дейінгі білім 
беру ұйымдарында 581 педагог 

қызмет атқарады.  Қазіргі таңда 
1118 бала балабақша кезегінде 
тұр. 

- Қазалы ауданын-
да білім сапасын артты-
ру мақсатында қандай 
жұмыстар атқарылуда?

-Біздің мақсатымыз 
оқушылардың білімін 
тереңдетіп, шығармашылық 
қабілеттерін дамыту. Осы орай-
да, пәндік олимпиадалар мен 
ғылыми жобалар байқауларына 
ерекше көңіл бөлінуде. Олим-
пиадалар мен ғылыми жобалар 
бойынша  өткен  оқу жылында ау-
дан  оқушылары  облыстық және  
республикалық    деңгейдегі 
пәндік олимпиадаларға 
белсенді қатысты. Нәтижесінде 
бірнеше оқушы жүлделі 
орындарға ие болды. Сондай-ақ, 
ғылыми жобалар       конкурсын-
да да жаңа   идеялар ұсынылып, 
бірқатар жас зерттеушілеріміз 
өз жұмыстарын жоғары 
деңгейде қорғады. 2024-2025 
оқу жылы дәстүрлі пәндік 
олимпиаданың республикалық 
кезеңіне 7 оқушы қатысып, 1 
оқушы 1 орын, 2 оқушы 2 орын 
алды. Ауыл мектептерінің 
пәндік олимпиадасының 
республикалық кезеңіне 18 
оқушы қатысып, 15 оқушы 
жеңімпаз атанды.  Ауыл 
олимпиадасының қортындысы 
бойынша №249 мектеп-
лицейдің 11 сынып оқушысы 
университет грантын жеңіп 
алса, республикалық олимпи-

ада нәтижесі бойынша №249 
мектеп-лицей «Ең үздік ауыл 
мектебі» номинациясының 
иегері атанды. Биылғы оқу 
жылында да бұл жобалар 

жалғасып, оқушылар саны ар-
тады. Сонымен қатар, 2024-
2025 оқу жылында жалпы 
білім беретін пәндер бойынша 
оқушылардың республикалық 
олимпиадасының қортынды 
кезеңінде №276 орта мектеп 
«Ең үздік 100 олимпиадалық 
мектеп» қатарына енді. 
Қазақстан Республикасы 
Оқу-ағарту министрлігінің 
шешімімен Б.Мергенбаев 
атындағы №226 мектеп-гимна-
зия еліміздің «Үздік 100 мектебі» 
қатарына еніп, «Үздік 100 мек-
теп 2025» жоғарғы атағына 
лайық деп танылды. Астана 
қаласында өткен  «Жарқын 
Болашақ» республикалық 
қазақ тілі олимпиадасының 
«Сөз шеберлері» бағыты бой-
ынша №225 орта мектептің 
11 сынып оқушысы Өмірзақ 
Айтжан ІІІ дәрежелі диплом-
мен марапатталды. Сонымен 
бірге, Қорқыт ата атындағы 
Қызылорда университетінің 
филология мамандығы бой-
ынша грант сертификатын 
иеленді.  Қарағандыда өткен 
халықаралық «Roboland 2025» 
байқауында ауданымыздың 
оқушылары екі бірдей санат 
бойынша ІІ орын иеленіп, аудан 
мерейін асқақтата түсті. 

-Білім саласындағы тәрбие 
жұмыстары жайлы не айтар 
едіңіз?

-Біліммен   қатар, 
оқушылардың тәрбиесіне де 
ерекше мән беріледі. Білім 
беру тек оқу бағдарламасымен 
шектелмейді. Біз үшін ба-
сты міндеттердің бірі-жас 
ұрпақты адамгершілікке, 
о т а н с ү й г і ш т і к к е , 
жауапкершілікке тәрбиелеу.
Осы бағытта мектептер-
де патриоттық, рухани –
адамгершілік, экологиялық 
және құқықтық бағыттағы 
тәрбиелік шаралар жүйелі түрде 
жүргізіледі. Әдеби кештер, 
еріктілер қозғалысы, спорттық 
сайыстар мен мәдени іс –ша-
ралар     арқылы балалардың 
жан-жақты дамуына жағдай 
жасалуда. Қазіргі таңда мек-
тептерде «Жас Ұлан», «Жас 
Қыран» ұйымдары белсенді 
жұмыс істейді.    Қоғамдық   
жұмыстарға, еріктілер 
қозғалысына қатысатын жастар 
қатары артып келеді. Сонымен      
қатар, «Ұлттық  құндылықтар 
апталығы», «Адалдық   
сағаттары», «Еріктілер форумы», 
әдеби кештер мен экологиялық 
акциялар дәстүрлі түрде 
өткізіледі. Осындай ауқымды 
тәрбие   жұмыстарының 
нәтижесінде оқушылардың 
бойында отансүйгіштік, 
мәдениеттілік және ізгі   
қасиеттер  қалыптасуда. Мек-
теп бітірушілердің көпшілігі 
қоғамдық өмірге белсенді ара-
ласып, еріктілік, спорт және 
шығармашылық бағыттарда 
үлкен жетістіктерге жетуде.

 

1 қыркүйек - Білім күні!

ДИРЕКТОР
Нұрбол ӘЛМӘМБЕТОВ

БАС РЕДАКТОР
Раушанбек СЕЙТЕНОВ

-Аудан мектептерінде 
қосымша білім беруде қандай 
жұмыстар атқарылуда?

-Қосымша білім беру 
балалардың шығармашылық 
және зияткерлік әлеуетін 
дамытуға бағытталған маңызды 
сала. Ауданымызда бұл бағытта 2 
арнайы ұйым жұмыс істейді. Олар 
Өнер мектебі және Оқушылар 
үйі. Қорқыт Ата атындағы ба-
лалар өнер мектебінде 15 
мамандық кластары  бойынша 
870 оқушы (Өнер мектебінің фи-
лиалдары Қазалы қаласында 46 
оқушы (домбыра, баян, гитара, 
саксофон), Басықара ауылын-
да 29 оқушы (домбыра, баян), 
Жалаңтөс батыр ауылында 36 
оқушы (домбыра, баян, қобыз) 
білім алса, аудандық  Оқушылар 
үйінде 28 үйірме бойынша 1257 
оқушы білім алады. 

Мектептердегі түрлі 
бағыттағы  1039 үйірмеге 14835 
оқушы қатысады. Оның ішінде 
шығармашылық бағыттағы 
500 үйірмеге 6605 оқушы, 
спорттық бағыттағы 12 спорттық  
бағыттағы 539 үйірмеге 8230 
оқушы тұрақты қатысады. 2024-
2025 оқу жылында 16962 оқушы 
қосымша  біліммен  қамтылған.

- О қ у ш ы л а р д ы ң 
жазғы демалысы қалай 
ұйымдастырылды?

-«2024-2026 жылдардағы 
жазғы демалыс кезінде 
балалардың сауықтырылуын, де-
малысын, бос уақытын өткізуге 

бағытталған іс-шаралар жоспа-
ры» басшылыққа алынып тиісті 
жұмыстар жүргізілді.

Биылғы жазғы демалыс 
кезеңінде аудан бойынша 
оқушылардың толыққанды 
тынығуына жағдай жасал-
ды. Мектеп жанындағы лагер-
лерде балаларға спорттық, 
шығармашылық және танымдық 
бағдарлама ұсынылды. Жазғы 
демалысқа мыңдаған оқушы тар-
тылды. Әсіресе, аз қамтылған 
және көп балалы отбасылардан 
шыққан балалардың лагерь-
ге тегін баруына ерекше көңіл 
бөлінді. Балалар үшін экскур-

сиялар, мәдени-танымдық са-
парлар, ұлттық ойындар мен 
спорттық жарыстар өтті. Со-
нымен қатар, жасөспірімдердің 
бос уақытын тиімді өткізу 
үшін үйірмелер мен шеберлік 
сабақтары ұйымдастырылды. 
Жалпы аудан         бойынша  1-11 
сыныптар         аралығында 15923 
оқушы мектеп бітірді. Шағала  
лагерінде 1 маусым - 21 тамыз 
аралығында жаз бойы 7 ауы-
сымда 875  бала        міндетті оқу 
қорынан тынықтыру  жұмыстарын 
әр ауысым  сайын  жүзеге асыру-
да. 

26 мамыр - 18 маусым 

аралығында 37 орта білім беру 
және 2 қосымша білім беру 
ұйымдарына 7358 оқушы, облы-
стан тыс демалыс орындарында 
345 оқушы тынықты.

Танымдық экскурсияларға 
1973 бала (тарихи экскурсия-
лар аудандық, облыстық музей-
ге 987, «Қорқыт ата» кешеніне 
468, Түркістан қаласына 146, 
жабық бассейндермен тағы 
басқа  жерлерге 372 бала) апару 
жұмыстары ұйымдастырылды. 

Көркейту-көгалдандыру  (гүл 
егу, талдардың түбін әктеу, 
тазалық) жұмыстарына 1800 
оқушы, тұрғын үй ауласындағы 
ойын алаңдарына 3262 бала, 
«Жасыл ел» жобасы аясында 35 
оқушы жұмыспен қамтылды.

-Жаңа оқу жылын ауданы-
мыз қалай қарсы алуда?

-Биылғы оқу жылын ау-
дан мектептері тың серпінмен 
бастамақ. Білім беру сапа-
сын арттыру   бағытындағы 
жұмыстар ауқымды.2025-2026 
оқу жылында  38 мектепте 16956 
оқушы білім алады. Бұл үлкен 
көрсеткіш әрі жауапкершілікті 
арттыра түседі. Мектептерде 
оқушылардың сапалы білім алу-
ына қажетті барлық жағдайды 
жасау үшін ауқымды жұмыстар 
атқарылды.

- Әңгімеңізге рахмет! 
Алдағы оқу жылы табысты 
жыл болғай!

Ұлпан Жәдігерқызы,
«Тұран-Қазалы»

БІЛІМ САПАСЫ-БОЛАШАҚ КЕПІЛІ

БІРІНШІ СЫНЫП – БОЛАШАҚҚА БАСТАР БАСПАЛДАҚ

Жаңа оқу жылы қарсаңында 
Қазалы ауданы бойын-
ша білім бөлімі және білім 
қызметкерлері кәсіподағы   
комитетінің ұйымдастыруымен 

республикалық             «Мектепке жол»    
акциясы аясында ерекше шара 
жүзеге   асты.  Биыл алғаш рет 
мектеп табалдырығын аттайтын 
білім саласы қызметкерлерінің 

300 баласына арналған оқу 
құралдары мектептің бастауыш 
кәсіподақ ұйымы төрағаларына 
салтанатты түрде табысталды. 
Бұл — педагогтерге жасалған 
қолдаудың         жарқын көрінісі 
ғана емес, сонымен қатар,    
білімге бет            бұрған жас буынға 
жасалған нақты  қамқорлықтың  
белгісі.

Аталған акция білім беру 
жүйесінде қызмет етіп жүрген 
ұстаздар мен сала маман-
дарына әлеуметтік қолдау 
көрсетуді, сондай-ақ, олардың 
балаларының   мектепке 
дайындық кезеңін жеңілдетуді 
мақсат еткен. 

 Бірінші сынып — әр бала үшін 
ерекше толқу мен қуанышқа толы 
кезең. Осындай сәтте баланың 
жанында болып, оған қолдау 
білдіру — әрбір ересектің, әрбір 
мекеменің маңызды міндеттерінің 
бірі. Қазалы ауданында бұл 

жауапкершілік өз деңгейінде 
жүзеге асып, бүлдіршіндердің 
мектепке деген қызығушылығын 
арттыруға  себепкер болды.

Шара барысында білім 
бөлімі мен білім қызметкерлері 
кәсіподағының комитеті    
алдағы оқу жылына сәттілік 
тілеп, балалардың жарқын     
болашағы үшін атқарылып   
жатқан жұмыстардың мұнымен 
шектелмейтінін жеткізді. Игі ба-
стама аясында берілген оқу 
құралдары — жай ғана заттық 
көмек емес, олардың артын-
да    үлкен ниет, жанашырлық 
пен сенім жатыр. Алғашқы мек-
теп күніне дайындық осылайша 
қуанышпен өтіп, балалар мен 
ата-аналар үшін жағымды әсерге 
толы  естелікке  айналды.

Әбілқасым Раман, 
Қазалы ауданының білім 

қызметкерлері 
кәсіподағының төрағасы

1 қыркүйек - Білім күні!


